
MARK ATTARD U SIMON ZAMMIT

F'kull esperjenza missjunarja wiehed jista’ joffri
I-imhabba tieghu lill-ohrajn. Hekk kienet |-esperjenza
taghna gewwa |-parrocca ta’ Dun Anton Grech fil-
Gwatemala. Zorna diversi villaggi remoti fejn iltgajna ma’
ucuh mimlija ferh ta’ tfal ckejknin f’sitwazzjonijiet ferm
difficli! Xi haga li lagtitna kienet l-imhabba u r-reverenza
ta’ dawn in-nies lejn I-Ewkaristija anke f’villaggi negsin
minn dak kollu essenzjali! Tassew |li meta taghti tircievi
hafna aktar!

JAMIE BUTTIGIEG

Is-sitwazzjoni tan-nies li jghixu fit-trig f’"Manila, il-Filippini,
ghenuni nimmagina vizwalment it-twelid ta’ Gesu, bin
Alla, f'dik is-semplicita. In-nies il-foqra ppjanaw li ladarba
jkunu jogoghodu fil-belt kapitali, isibu xoghol tajjeb u
jehixu ahjar. Alla, li jista’ kollox, ippjana li t-twelid ta’ Ibnu
jsehn fil-fagar.

MARLON VICTOR BAJADA

Bzheté huwa villagg fil-muntanji tal-Albanija fejn
I-ghajxien tan-nies jiddependi mix-xoghol fl-irziezet. F'dan
il-villagg ghext il-misteru tal-inkarnazzjoni fil-laggha mat-
tfal, mal-adolexxenti u z-zghazagh li ghalihom il-parrocca
tipprova toffri spazju sigur fejn jistghu jghaddu mument
ta’ rikreazzjoni flimkien, xi haga tassew difficli ghaliex
l-ezigenzi tal-familji jitolbu li anke t-tfal imorru jahdmu.

[FTIT TIPS]
GHAL MIN IMUR MISSJONI
TWILA JEW QASIRA

Sew jekk tmur ghal Zzmien twil u sew jekk ghal
Zmien qasir tajjeb izzomm f’'mohhok li inti ser tmur
biex tghin u biex taghmel mixja man-nies tal-post,
tagsam ftit hin maghhom, taqdi u takkumpanija...
mhux biex issolvilhom il-problemi taghhom
(l-ewwel solvi tieghek!), jew li gisu waslilhom is-
salvatur! Jalla tkun esperjenza mal-fqar ghax dawk
jghallmuk mimli universita!

Tghaggilx biex tifforma ideat. L-ahjar ikun li I-ewwel
sitt xhur ma tiftahx halgek. U t-tieni sitt xhur... zomm
halgek maghlug! Tinsiex li int mort ghandhom u
ahna la ahna ahjar minnhom u langas aghar (wisq
anqgas superjuri ghalihom). Sempliciment ahna u
huma differenti, ghandhom il-kultura taghhom,
valuri, stil, kriterji taghhom u ahna taghna. Kont int
li mort ghandhom, konna ahna li dhalna fid-dinja
taghhom.

Int mort biex titghallem. Hemm bzonn tkun umli.
Hemm bzonn tinsa u thalli warajk artek u |-kultura
tieghek. Insa dak li (ghalik) hu normali. Kun zgur
li huma ghandhom “normali”, valuri u kriterji
differenti minn taghna. Meta tasal f’art ohra, dak
kollu li taf u l-istorja tieghek; sahansitra dak li int
ma jiswa ghal xejn. Jiswa biss kemm ghandek hila
tosserva u tapprezza dak li tara, kemm ghandek
hila tisma’. Kemm tiflah tassimila dak li hu gdid u li
ghalik (imma mhux ghalihom) thossu stramb. Fuq
kollox kemm ghandek hila tkun maghhom b’mod
sempli¢i hafna. Sagsi lilek innifsek x’inhu dak li
jhobbu, dak li jhossu, dak li jgeghelhom ibatu, kif
jiccelebraw.

Jiehdu gost jarawk izzellag xi kelma ‘Il hawn u ’I
hinn bil-lingwa taghhom; li inti tiehu gost tgatta’

I-hin (u “titlef il-hin”) maghhom; li meta tizbalja
ma tagghax id-dinja; li inti stess tidhak bil-praspar li
taghmel jew lijigrulek... u xi praspar zgur li ser issib.
Jekk ma titkessahx ser jifhmuk u ser jaghdruk wisq
aktar milli tahseb.

Li tidhol fid-dinja tal-fgar, tal-morda, tal-imwarrbin,
tar-refugjati, jiehu hafna zmien u jehtieg hafna
sabar, tunnellata moghdrija. Jehtieg li tkun bniedem
li jaf ihoss dak li huma jhossu, li tgharaf tkejjel u
tgis bil-hniena, li tkun bniedem ta’ tama genwina.
Tisma’l

Kollox ma’ kollox esperjenza serja f’artijiet fqar
jistghu jghallmuna nahsbu, jistghu wkoll ibiddluna,
jehinuna nikbru. Li hu zgur hu li meta nharsu lura
nintebhu kemm ghamlulna gid.

Fr Tony Calleja ss

Qatt hsibt li I-grajja tal-Milied, li ahna niccelebraw tant bil-kbir, hi grajja tan-nies foqra u grat fil-fagar? Qatt hsibt li
I-misteru tal-inkarnazzjoni hu |-misteru ta’ kif Gesu, I-lben ta’ Alla, sar fqir ghalija u ghalik? San Pawl jghidilna: “Intom
tafu I-grazzja ta’ Sidna Gesu Kristu, li ghad li kien ghani, ftagar minhabba fikom, sabiex intom tistaghnu permezz tal-fagar
tieghu” (2 Kor 8:9). lva, Gesu, li hu Alla, ftagar biex isir bniedem bhalna, biex jidhol fir-realta taghna. Gesu jaf x’jigifieri
tkun tarbija dependenti fuq il-genituri taghha ghall-bzonnijiet bazici, jaf x’jigifieri tkun persuna marida, jaf x’jigifieri tkun
persuna fqira, jaf x’jigifieri tbati mill-ingustizzji, jaf x’jigifieri tkun ippersegwitat, jaf xjigifieri il-mewt. Jaf ghax dahal
fir-realta taghna biex jghix maghna, u fuqg l-ezempju tieghu kull Nisrani huwa msejjah biex jidhol fir-realta tal-proxxmu
tieghu, b’mod specjali ta’ dawk li huma l-aktar fil-bzonn, u jwassal I-istess imhabba ta’ Alla lilhom u fihom jiltaga’ ma’
Alla nnifsu. Dan hu dak li ghamlu s-seminaristi fid-diversi esperjenzi li kellhom matul is-sajf li ghadda.

JEREMY SCICLUNA

= FAwwissu |i ghadda ghamilt
esperjenza volontarja ta’
' gimghatejn gewwa Lourdes. Ix-
I xoghol tieghi kien ta’ ghajnuna
# fis-Santwarju fejn kont qrib
diversi pellegrini li marru f’riglejn
il-Madonna. Dan kien jirrifletti
profondament I-inkarnazzjoni
ta’ Gesu Kristu fid-dinja ghas-
. salvazzjoni tal-umanita, li “gie

. biex jaqdi u biex jaghti hajtu
- b’fidwa ghall-kotra.”

JOHN XERRI

F’belt kbira bhalma hi Londra hemm diversi nies bi problemi
ta’ alkohol, droga jew problemi ohrajn mentali li jispiccaw
bla sagaf fuq rashom. F'dawn l-iktar nies imwarrba tas-
socjeta wkoll kien hemm Gesu u ghalkemm kultant diffi¢li
tarah, ippruvajt inzomm f’'mohhi I-kliem ta’ Santa Tereza
ta’ Kalkutta: li kull haga li naghmel, zghira kemm hi zghira,
naghmilha bi mhabba kbira.

ANTHONY JOE BORG U FABIO CINI

L-esperjenza li ghexna mal-Patrijiet Missjunarji tal-Karita
gewwa Kalkutta fl-Indja kompliet tghinna nifhmu aktar il-
misteru tal-inkarnazzjoni. Tghallimna li I-istess intensita
ta’ mhabba fix-xoghol mal-fogra ghandu jinghex ukoll
fil-mumenti tat-talb. Dan ghaliex kull ghotja ta’” mhabba
lill-fogra, li fihom hemm il-prezenza ta’ Gesu, hija ghotja
lil Alla nnifsu. Ghalhekk, bl-istess imhabba li nhobbu lill-
Ewkaristija rridu nhobbu wkoll lill-fgir, ghax fit-tnejn hemm
Gesu.

SAMUEL AQUILINA

F’Napli hemm hafna sitwazzjonijiet
ta’ fagar, familji mfarrka u
emigranti li ged ibatu. L-esperjenza
li ghamilt laggghetni ma’ tfal
minn dawn il-kuntesti difficli. Fuq
l-ezempju tas-Sorijiet tal-Karita i
hdimt maghhom, ippruvajt nara
f'dawn ic-¢kejknin lill-Mulej Gesu
li jghidilna: kont bil-guh u tmajtuni,
kont barrani u Igajtuni.




Nhar it-Tnejn 23 ta’ Settembru, il-komunita tas-Seminarju
tat bidu ghal sena ohra ta’ formazzjoni permezz tal-irtir tal-
bidu tas-sena. Ghal darb’ohra dan sar gewwa s-Seminarju
Magguri tal-Arcisqof, tal-Virtu, Malta. L-irtir kien immexxi
minn Dun James Saydon, Direttur tal-Vokazzjonijiet ghall-
Arcidjocesi ta’ Malta.

Nhar it-Tnejn 30 ta’ Settembru, sar il-ftuh ufficjali tas-
sena formattiva 2024-2025 permezz ta’ laggha ghall-istaff
akkademiku, segwita minn quddiesa mmexxija mill-Isqof
Anton Teuma, li ghaliha kienu prezenti wkoll il-familjari
tas-seminaristi.

Nhar it-Tnejn 7 ta’ Ottubru ilgajna fis-Seminarju lil Andrea
Cauchi mill-Parrocc¢a ta’ San Pawl Nawfragu fil-Munxar li ta
bidu ghas-sena propedewtika.

Nhar il-Gimgha 11 ta’ Ottubru s-seminaristi Anthony Joe
Borg u Fabio Cini gew ammessi ghall-ordni sagri waqt il-
pontifikal immexxi mill-Isqof Anton Teuma fl-okkazjoni tal-
anniversarju tal-konsagrazzjoni tal-Katidral ta’ Ghawdex.
L-ammissjoni hija rit qasir fejn l-isqof jaccetta formalment
it-talba tal-kandidat biex fil-futur garib jigi ordnat djaknu u
eventwalment sacerdot.

Bejn nhar it-Tnejn 14 u nhar il-Gimgha 18 ta’ Ottubru giet
icéelebrata I-Gimgha Missjunarja gewwa s-Seminarju, fl-
okkazjoni ta’ Jum il-Missjoni, li habat nhar il-Fadd 20 ta’
Ottubru. It-tema kienet ispirata mill-messagg tal-Papa
Frangisku ghal dan il-jum, li kien iffukat fuq il-parabbola
tal-ikla tat-tieg (Mt 22:1-14). Is-seminaristi ltagghu mal-
istudenti tal-iskola sekondarja tas-Seminarju Minuri tal-
Qalb ta’ Gesu, fejn wasslulhom messagg missjunarju.
Matul din il-gimgha s-seminaristi segwew film li hareg
ricentament dwar gaddisa missjunarja, Santa Francesca
Cabrini. It-talb u I-intenzjonijiet tal-komunita tas-Seminarju
matul din il-g§imgha kienu specifikament ghall-missjunarji
Ghawdxin u I-komunitajiet li huma qgeghdin jaqdu. Saret
video call ma’ Br. Karm Duca MC, mill-Kongregazzjoni tal-
Missjunarji tal-Karita u li ged jagdi I-missjoni tieghu f’Los
Angeles, li matulha gasam l-esperjenza missjunarja tieghu
b’mod partikolari mal-habsin u dawk bla dar.

Nhar it-Tnejn 21 ta’ Ottubru bhala komunita tas-Seminarju,
fug stedina ta” Mons. Joseph Zammit, zorna I-premises
gdid tat-Tribunal Gudizzjarju tad-Djocesi ta’ Ghawdex.

Nhar il-Hamis, 24 ta’ Ottubru, ingbarna flimkien
f’¢elebrazzjoni ta’ ferh u radd il-hajr lil Alla ghall-mitt sena
ta’ prezenza tas-Sorijiet Frangiskani fis-Seminarju taghna.
Ghal din l-okkazjoni kellna fostna lill-Isqof Anton Teuma
li ppresieda |-quddiesa, diversi sacerdoti li mal-medda
tas-snin taw is-servizz taghhom fis-seminarju, il-Madre
Provincjala Sr Claudia Zammit u numru sabih ta’ sorijiet.

Bejn is-Sibt u |-Fadd, 26 u 27 ta’ Ottubru I-komunita tas-
Seminarju ghexet Human Formation Weekend bit-tema
Sensitivity Training. Dan tmexxa minn Fr John Vella u sar
fid-dar tas-sorijiet Salezjani fil-Qbajjar.

Nharit-Tnejn 4 ta’ Novembru, festa ta’ San Karlu Borromeo,
is-Seminarju fakkar il-158 anniversarju mill-ftuh tieghu.
Dan kien gie mfakkar xi granet gabel, nhar il-Hamis 31 t’
Ottubru permezz ta’ quddiesa mill-Isqgof Anton Teuma fis-
Seminarju Minuri flimkien mal-istudenti ta’ din I-iskola.

Nhar is-Sibt 9 ta’ Novembru saret ukoll I-ikla ta’ San Martin
gewwa s-Seminarju bhalma jsir kull sena, b’attendenza
sabiha hafna.

II-Hamis 21 ta’ Novembru sar il-lungo passeggio annwali
mill-Qbajjar sad-Dwejra li matulu stajna napprezzaw il-
kampanja Ghawdxija. Din il-mixja spiccat bi¢-celebrazzjoni
tal-quddiesa fi¢c-Cimiterju ta’ San Lawrenz.

Nhar |-Erbgha 27 ta’ Novembru is-seminarista Samuel
Aquilina mexxa kaz morali marbut mal-kunsiderazzjonijiet
etici rigward uzu ta’ metodi ta’ fertilizzazzjoni in vitro.

Bejn I-Erbgha 27 u s-Sibt 30 ta’ Novembru gie organizzat
live-in vokazzjonali ghall-istudenti tas-6th Form fis-
Seminarju. Dawn I-istudenti kellhom |-opportunita li jduqu
|-programm tas-Seminarju u jaraw mill-grib x’tikkonsisti
I-hajja ta’ seminarista flimkien ma’ diversi attivitajiet ohra.

Nhar il-Gimgha 29 ta’ Novembru I-komunita tas-Seminarju
organizzat outreach fis-Sixth Form fejn is-seminaristi zaru
I-klassijiet u tkellmu mal-istudenti u wara qattghu xi hin fl-
iskola fejn setghu jitkellmu mal-istudenti.

Bi preparazzjonighall-bidu tal-mixja tal-Avvent, il-komunita
tas-Seminarju ¢celebrat it-Thabbira tal-Avvent nhar is-Sibt
30 ta’ Novembru. Waqt din ic-celebrazzjoni giet imbierka
wkoll x-xbieha, xoghol ta’ Paul Falzon, ispirata mis-silta
“Biex jibgghu mieghu u biex jibghathom jippritkaw.” (Mk
3:14)

Nhar il-Hadd 1 ta’ Dicembru is-seminaristi Samuel Aquilina
u Marlon Victor Bajada gew moghtija |-Ministeru tal-
Akkolitat mill-Isqof Anton Teuma gewwa |-Bazilika ta’ San
Gorg, fil-Belt Victoria.

Nhar il-Ftamis 12 ta’ Dicembru saret attivita b’rabta ma’
zmien il-Milied ghall-abbatini u I-gruppi tal-vokazzjonijiet
gewwa s-Seminarju.

Matul il-jiem tan-novena, is-seminaristi gqasmu hsieb
marbut mal-Ewkaristija b’rabta mal-personaggi tal-Grotta
ta’ Betlehem waqt il-quddiesa ta’ filghodu, bi thejjija ghall-
festa tal-Milied. Nhar |-Erbgha 18 ta’ Dicembru kellna
I-pranzu tal-Milied bhala komunita u mbaghad komplejna
nagsmu |-ferh tal-Milied flimkien nhar il-Famis 19 ta’
Dicembru fejn il-komunita tas-Seminarju gasmu l-awguriji
tal-Milied u taw ir-rigali lil xulxin.

Nhar il-Gimgha 20 ta’ Dicembru r-rettur Dun Joseph Bajada
mexxa quddiesa flimkien mal-komunita tas-Seminarju u li
ghaliha kienu mistednin ukoll il-familjari tas-seminaristi.
Wara |-quddiesa s-seminaristi taw bidu ghall-vaganzi tal-
Milied.

Jekk tixtieq tghin lis-
Seminarju jkompli bil- hidma
tal-missjoni tieghu tista’ jew
tghaddi d-donazzjoni tieghek
ma’ xi sacerdot inkella
permezz ta’ bank transfer:

APS Account Number: 2000162755-8

IBAN Number:
MT27APSB77035008161820001627558

GRAZZI TAL-GENEROZITA TIEGHEK!

IL-KOMUNITA TAS-SEMINARJU
tawgura

il-O)Vlied w 5~ Sena f—ggéw
lill-Qarrejja, lill-Fbieb u
lill-Benefatturi kollha taghha.



